
Brlan ó Crólnín 

UAIR BEAN ÓG DATHÚIL ÓN 
gCeathrú Rua, Maria Ní 
Dhomhnai'l, breis is dhá céad 
vóta sa toghchán an Meitheamh 
seo caite. Chuir sí spraoi agus 
fuinneamh isteach sa bhfeachtas 

toghchánaíochta i nGaillimh Thiar, 
agus tharraing sí aird ar pholasaithe 
Páirtí an Dlí Nádúrtha le linn a feactais 
i gConamara agus i gCathair na 
Gaillimhe. 

Ní dhearna sí canbhasáil ar bith. Ní 
raibh cúnamh ó mhaisín polaitíochta 
atCJ agus taobh is moite dena 
hagallaimh a rinne sí ar Raidió na 
Gaeltachta, le Foinse, agus leis na 
páipéir áitiúla, ní bhfuair í mórán 
poiblíochta. 

Sé an eitilt yogic, is dócha,an polasaí 
is mó aitheantais atá ag Páirtí an Dlí 
Nádúrtha. 

"Chomh luath is a mhíníonn tú do 
dhaoine go bhfu"l i bhfad níos mó i 
gceist ná eitilt yogic, bíonn siad an­
tuisceanach ar fad", a dúirt sí liom. "Tá 
rud le rá againn faoi go leor polasaithe 
agus tá fealsúnacht againn atá muid ag 
iarraidh a chur le gach polasaí atá ag na 
páirtí polaitiúla eile. B'f héidir go bhfuil 
sé mí-réaldúil ach táimíd ag iarraidh an 
córas a athrú agus ár smaointe a chur 
isteach freisin." 

"Tá súil againn go mbéimid in ann 
daoine a chur ag smaoineamh - ionas 
go stopfaidh siad ar feadh cúpla 
noiméad, agus go ndéarfadh siad leo 
féin go bhfuil bealaí eile ann chun 
daoine a thabhairt arais don nádúr - ar 
bhealach cosúil lets an bhfealsúnacht a 
bhí ag na Native Americans." 

Molann Páirtí Mharia gur chóir 
Ionad Sláinte Oideachais a lonnú i 
ngach Dáilcheantar - ionaid ina 
mbeadh cúrsaí i Transcendental 
Meditation an Mhaharishi ar fáil - agus 
molann siad freisin gur chóir rogha a 
thabhairt do dhaoine idir an gnáth­
bhealach agus an bealach nádúrtha 
chun sláinte a chothú laistigh den 
Seirbhís Sláinte. Creideann Maria go 
mbeidh tionchar a Páirtí ar an gcóras 

p laitiúl ag méadú as seo amach. 
Creideann sí go mbeadh an rialtas in 
ann go leor airgid a shábháil agus 

faoiseamh cánach suntasach a thabhairt 

isteach, dá gcuirfi fealsúnacht an pháirtí 

i bhfeidhm mar go mbeadh laghdú i 

bhfadhbanna cosúil le díf hostaíocht, 
coireanna agus mí-chothromaíocht sa 
chóras oideachas . 

athain a thosnaigh Maria féin ag 
cur spéise i bpolasaithe an phairtí 
agus i ndearcadh an guru, 
Maharishi Mahesh Yogi? "Tá mé 
ag déanamh TM le cúpla bliain, 
agus chuala mé faoin bpáirtí dá 

bharr," a dei r an bean óg a bhfuil 
ceadúnas eitilt faighte aici.(Eitilt Yogic 
nó Eitilt aeir? Eag.) "Chuaigh mé go dtí 
ceann de na cruinnithe agus bhí siad ag 
cuartú duine chun seasamh san 
olltoghchán. Ní raibh mé ag iarraidh 
seasamh ar dtús ach rith sé liom agus 
chuaigh mé ar ais chucu agus dúirt mé 
go sheasfainn." 

An gciallaíonn sé seo gur duine 
polaitiúl í Maria? "Ní duine polaitiúl mé 
ach táim ag iarraidh níos mó cumhachta 
a thabhairt do na daoine iad féin." 

Ttug Maria manifesto a pairtí dom a 
deireann go bhfuil f ianaise ann go 
laghdaíonn TM an leibhéal coireanna 
agus fadhbanna sláinte in áiteanna ina 
mbaintear feidhm as. Ach tá go leor den 
manifesto an-ghinearálta, lán le caint 
faoi na haidhmeanna atá an páirtí ag 
iarraidh bhaint amach, gan mórán 
tráchta ar na céimeanna agus na bealaí 
is fearr chun na buanna seo a chur i 
gcrích. 

Céard é dearcadh Mharia i leith na 
Gaeltachta? 

"Ceapaim 
deacrachtaí 

gur ceann de na 
is mó atá againn sa 

Ghaeltacht, ná an easpa bróid atá ann i 
leith na teanga. Tá sé fíor-thábhachtach 
aon chultúr a choinneáil, cultúr na 
Gaeltachta nó cultúr an lucht siúil." 

Maidir le féinrialtas dona ceantracha 
Gaeltachta deireann sí nach bhfuil sí i 
bhfábhar na Gaeltachtaí a bheith curtha 
isteach i mbosca faoi leith. agus iad a 
bhriseadh amach leo féin. Ceapann sí 
go Iaghdófaí deacrachtaí na 
nGaeltachtaí, dá mbeadh níos mó 
béime ar an bhfealsúnacht atá ag an 
Pháirtí Nádúrtha Dlí. 

Is as an gCaorán Beag sa Cheathrú 
Rua do Mharia agus d'f hreastal sí ar 
Scoil Chuimsitheach Chiaráin suJa 
rinne sí céim Social Science i gColáiste 
na hüllscoile i mBaile Átha Cliath. Tá sí 
ag obair anois ina háit dúchais féin mar 
chomhordnóir traenála le Oiliúnt Baile 
faoi scáth Lifestart Foundation -
eagraíocht Éireannach, a oibríonn le 
páistí idir aon agus cúig bhliaua d'aois, 
sa bhaile. "Ar bhealach, táimíd ag 
tabhairt ar-ais an chuartaíocht baile, rud 
a bhí imithe le tamall anois, " a deir 
Maria. 

An gcreideann sí i bhfeimineachas? 
"Ar bhealach creidim ach níor cheart go 

mbeadh daoine ag séanadh go bhfuil 
difríochtaí ann idir fir agus mná. 
Táimid in ann meas a bheith againn ar 
a chéile gan bheith cosúil lena chéile." 

"Táim an-sásta le mo shaol pearsanta 
féin, agus an áit ina bhfuil mé. Ach ba 
mhaith liom níos mó taistil a dhéanamh 
amach anseo." 

Ní bheidh sí ró-fhada ag baint an 
sprioc seo amach, mar beidh Maria ag 
glacadh páirte an mhí seo chugainn ar 
shiúlóid cabhrach dhá lá dhéag i 
mBrazil, ag tosnú i Rio de Janeiro." Tá 
an turas seo eagraithe ag Trócaire chun 

airgead a bháiliú do na tógraí atá acu 
thall ar son na bpáistí sráide. Béimid ag 
tabhairt cuairt ar chuid de na tógraí ag 
Trócaire thall i mBrazil agus táim ag 
súil go mór leis, " a deir Maria. 

Tá sé deacair a shamhlú, áfach, go 
ndéanfaidh polasaithe Páirtí an Dlí 
Nádúrtha mórán maitheasa do na páistí 
sin agus na daoine bochta sa Tríú 
Domhan, gan athrú suntasach nó 
réabhlóideach sa chóras polaitíochta 
agus eacnamaíochta ar fud an domhain. 
Ach ní dhéanfaidh sé aon dochar ach an 
oiread. 

